
Enstwiksyon Pwovizwa pou Fonksyònman Mache Fèmye yo 
Aktyalize: lundi 3 out 2020 

Yo te bay enstwiksyon sa a pou operatè ak machann nan mache fèmye yo an repons a eta ijans sante piblik 
pou COVID-19. 
 
Enfòmasyon Jeneral  
Nan dat 7 mas 2020, Gouvènè Andrew M. Cuomo te pibliye Dekrè Egzekitif 202 (Executive Order 202), ki deklare 
yon eta ijans an repons a COVID-19. Transmisyon kominotè COVID-19 deja rive toupatou nan New York. Pou 
minimize plis pwopagasyon, yo ta dwe mete an plas distans sosyal ak mezi pou netwayaj souvan yo. 
 
Nan dat 16 mas 2020 an, Gouvènè Cuomo te pibliye Dekrè Egzekitif 202.3, ki limite tout konsomasyon manje 
ak bwason sou plas nan Etablisman pou manje ak bwè nan tout Eta a.  
 
Nan dat 20 mas 2020, Gouvènè Cuomo te pibliye Dekrè Egzekitif 202.6, ki òdone pou tout biznis ki pa esansyèl 
yo fèmen fonksyon pèsonèl yo nan biwo a. Biznis esansyèl yo, jan enstriksyon Kòperasyon Devlopman Empire 
State (Empire State Development Corporation, ESD) defini li a, pat anba restriksyon an pèsòn lan, men yo te, 
sepandan, òdone yo konfòme yo ak enstriksyon ak direktiv pou kenbe yon anviwònman travay pwòp ak sekirize 
ke Depatman Sante (Department of Health, DOH) te pibliye a, epi yo te ankouranje yo anpil pou kenbe mezi 
distans sosyal yo nan mezi sa posib. Yo te deziyen mache kiltivatè yo kòm yon biznis esansyèl. 
 
Nan dat 12 avril 2020, Gouvènè Cuomo te pibliye Dekèr Egzekitif 202.16, ki òdone biznis esansyèl yo bay 
anplwaye, ki prezan nan espas travay yo, yon kouvèti vizaj, san peye, ki dwe itilize lè yo an kontak dirèk ak 
kliyan oswa manb ki nan piblik la pandan y'ap travay. Nan dat 15 avril 2020, Gouvènè Cuomo te pibliye Lòd 
Egzekitif 202.17, ki òdone ke nenpòt moun ki gen pase dezan e ki kapab tolere yon kouvèti vizaj dwe kouvri nen 
ak bouch yo ak yon mask oswa yon twal lè yo nan yon espas piblik epi yo pa ka kenbe, oswa lè yo p'ap kenbe, 
distans sosyal yo. Nan dat ki 16 avril 2020, Gouvènè Cuomo te pibliye Lòd Egzekitif 202.18, ki òdone ke tout 
moun k'ap itilize transpò piblik oswa prive oswa lòt veyikil lokasyon, ki gen plis pase dezan e ki ka tolere yon 
kouvèti vizaj, dwe mete mask oswa kouvèti vizaj ki kouvri depase nen an ak bouch la pandan vwayaj sa a.. Li 
òdone tou nenpòt operatè oswa chofè transpò piblik oswa prive pou mete yon kouvèti vizaj oubyen mask ki 
kouvri nen an ak bouch la pandan gen anpil pasajè nan veyikil sa a. Nan dat 29 me 2020, Gouvènè Cuomo te 
pibliye Dekrè Egzekitif 202.34, ki otorize dirijan/pwopriyetè biznis ki gen otorite yo pou refize aksè pou moun ki 
pa respekte egzijans kouvèti vizaj oswa mask la.  
 
Nan dat 26 avril 2020, Gouvènè Cuomo te anonse yon apwòch an plizyè faz pou ka retounen ouvri endistri ak 
biznis yo nan New York an faz ki baze sou yon analiz rejyonal ki baze sou done yo. Nan dat 4 me 2020, Gouvènè 
a te pèmèt pou analiz rejyonal la konsidere plizyè faktè sante piblik, ki enkli nouvo ka enfeksyon COVID-19 yo, 
ansanm ak sistèm swen sante a, tès dyagnostik yo, ak kapasite pou trase kontak yo.  
 
Mask pou Kouvri Figi yo 
 
Moun yo dwe mete kouvèti vizaj yo nan mache a. Nenpòt moun ki gen laj plis pase de ane epi ki ka sou plan 

medikal tolere yon mask pou kouvri figi yo dwe kouvri nen ak bouch yo ak yon mask oswa mask pou kouvri figi 

ki fèt ak rad yo lè yo nan yon espas piblik konfòmeman a Dekrè Egzekitif 202.17 ak 202.18, ak nenpòt sa ki 

vini apre yo.  

Mache fèmye yo, fèmye yo founisè yo, ak moun ki otorize nan non yo pral refize admisyon nenpòt moun ki pa 

konfòme li epi yo dwe konfòme yo avèk tout sou-pati 66-3 règleman Depatman Sante (Department of Health) a 

ak nenpòt ki konsèy ki aplikab. Depi ke, sepandan, yo ta dwe aplike sa a nan yon fason ki konsistan ak Lwa 

sou Ameriken ki Andikape yo (American with Disabilities Act), Lwa sou Dwa Moun (Human Rights Law) nan 

Eta New York oswa Vil New York, oswa nenpòt lòt pwovizyon lwa ki aplikab yo. Gade: 



https://regs.health.ny.gov/sites/default/files/pdf/emergency_regulations/Enforcement%20of%20Social%20Dista

ncing%20Measures.pdf.  

 
 
Direktiv New York Forward 

• Mache fèmye yo, fèmye yo ak founisè yo dwe byen revize dokiman direktiv yo sou NY Forward la, ki 
disponib nan https://forward.ny.gov/ny-forward.  

o Mache fèmye yo dwe gen yon Plan Sekirite pou Re-ouvri Biznis (Business Opening Safety 
Plan) NY Forward, ke yo rele tou yonPlan Sekirite Sante nan Mache (Market Health Safety 
Plas), sou plas ak nan lokal yo. Yo dwe mete plan an disponib pou Eta a oswa otorite sante 
oswa sekirite lokal yo nan ka ke gen yon enspeksyon. 

o Fèmye yo/founisè yo dwe gen yon plan sekirite biznis an plas ak nan lokal yo pou yo ka patisipe 
nan mache fèmye yo. Yo dwe mete plan an disponib pou operasyon mache fèmye yo, Eta a, 
oswa otorite sante oswa sekirite lokal yo nan ka ke gen yon enspeksyon. Fèmye yo/founisè yo 
dwe ranpli plan sekirite biznis ki pi aplikab pou machandiz oswa manje ke yo ap vann.  

• Mache fèmye yo, fèmye yo ak founisè yo ta dwe konsilte dokiman direktiv ki apwopriye yo ke 
Depatman Sante Eta New York etabli,, https://coronavirus.health.ny.gov/home, Depatman Agrikilti ak 
Mache (Department of Agriculture and Markets) nan Eta New 
York, https://agriculture.ny.gov/coronavirus, ak nenpòt ki gouvènman eta oswa lokal. 

• Direktiv yo sijè a revizyon souvan kòm NY kontinye re-ouvèti pa faz mezire li a atravè NY Forward. 
Mache fèmye yo, fèmye yo ak founisè yo ta dwe tcheke regilyèman dokiman direktiv ke Depatman 
Sante Eta New York la etabli, https://coronavirus.health.ny.gov/home, Depatman Agrikilti ak MacheEta 
New York https://agriculture.ny.gov/coronavirus, sou paj entènèt NY Forward, https://forward.ny.gov/ny-
forward, ak nenpòt ki lòt paj gouvènman eta oswa lokal ki disponib pou enfòmasyon ki pi resan. 

 
Mache Fèmye yo 
Pou ankouraje sante ak sekirite nan mache founisè fèmye ak kliyan nou yo, li enpòtan pou mache fèmye yo 
ranpli kondisyon nou pral site la yo pandan tout dire Dekrè Egzekitif la. Kondisyon sa yo gen pou objektif 
kenbe magazen ki gen manje lokal ki bon pou sante, pandan ke nou ap pwoteje fèmye, konsomatè, ak 
kominote nou yo kont pwopagasyon COVID-19.  
 
Mache Fèmye yo dwe:  

• Mete espas ant machann yo pi plis posib.  

• Minimize manje ke kliyan yo ka aksede a yo dirèkteman, epi olye de sa sèvi kliyan yo.  

• Ogmante kantite espas kote pou moun lave men yo epi mete disponib dezenfektan pou men, ki gen 
omwen 60% alkòl, pou machann ak kliyan yo.  

• Jere sikilasyon kliyan yo nan mache a pou ka elimine rasanbleman epi pwomouvwa distans sosyal yo 
(sa vle di, kenbe yon distans omwen 6 pye ant kliyan yo).  

• Konnen epi konprann Lis Enstwiksyon sou Sekirite Alimantè nan Mache Fèmye yo.  

• Konsilte souvan sit entènèt Depatman Agrikilti ak Mache yo (Department of Agriculture and Markets) 
pou jwenn dènye enfòmasyon ak resous adisyonèl yo.  

• Lwazi yo ofri nan mache fèmye a dwe konplemantè ak aktivite sou mache a, epi yo dwe an konfòmite 

ak tout Direktiv NY Forward la, ki gen ladan men pa limite ak Aktivite Atistik ak Divètisman Ekstèn San 

Gwo Danje yo & ak Divètisman ak/oswa Aktivite Atistik Entèn San Gwo Danje & Divètisman, epi yo 

dwe konsistan avèk faz aktyèl rejyon an oswa ak egzijans pou re-ouvèti yo. 

Mache fèmye yo ka konsidere pèmèt sèlman granmoun aje oswa moun ki gen sistèm iminitè ki afebli yo fè 
acha pandan premye orè fonksyònman mache a ouvri yo, oswa anvan yo ouvri mache a pou popilasyon 
jeneral la.  
 
Fèmye/Machann yo: 

• An plis de pwotokòl sekirite alimantè yo ke fèmye yo aplike sou fèm yo, operatè mache fèmye yo ta 
dwe aplike pwòp pwotokòl sanitè yo. Pandan ke CDC ak FDA te deklare ke yo pa konnen COVID-19 ka 
transmèt nan pwodwi alimantè oswa anbalaj alimantè yo, fèmye/machann yo dwe adere a sa nou pral 
site la yo:  

o Pa pèmèt kliyan yo pase twòp tan tou pre gichè oswa tab yo.  

o Yo pa pèmèt echantiyon sou plas. Yo ka bay echantiyon ki anbale davans pou konsomatè yo 
pou konsomasyon an deyò sit la oswa nan zòn kote yo deziyen pou dine yo ki konfòm avèk 
direktiv sèvis alimantè NY Forward la. 

o Limite kantite kliyan ke yo pèmèt alafwa sou tab yo, pou pèmèt bon jan distans sosyal. 
o Etale tab ekspozisyon yo yon fason pou yo ka pèmèt distans sosyal ant konsomatè yo (pa 

egzanp, pa kreye espas ki tou pre oswa ki kwense ant ekspozisyon yo kote yo pa ka kenbe 
distans sosyal). 

o Netwaye epi dezenfekte souvan sifas ak lòt kote kontak moun manyen souvan yo, ki enkli 
espas gichè pwen lavant yo.  

o Lave men nou souvan ak dlo ak savon oswa itilize yon dezenfektan pou men ki gen omwen 
60% alkòl si pa gen savon ak dlo ki disponib.  

▪ Yo rekòmande mete gan yo pandan n'ap manyen pwodwi yo nan mache a. 
o Anbale alavans pwodwi agrikòl kri yo, tankou pòm, pòmdetè, zonyon, elatriye, nan tout mezi sa 

posib. Yo dwe vann tout lòt pwodwi alimantè yo, tankou pen ak pwodwi yo kwit yo, deja anbale. 
Tanpri konsilte lwa sou etiketaj pwodwi alimantè yo ki egziste yo.  

o Enfòme nou sou Lis Enstwiksyon sou Sekirite Alimantè nan Mache yo.  
o Konsilte souvan sit entènèt Depatman Agrikilti ak Mache yo (Department of Agriculture and 

Markets) pou jwenn dènye enfòmasyon ak resous adisyonèl yo.  
o Pa pèmèt kliyan yo mete atik pèsonèl, tankou sache yo ka reyitilize, lajan, bous, oswa telefòn 

yo, sou tab machann yo. 
• Konpayi travay yo dwe bay travayè esansyèl yo mask gratis pou yo mete lè yo ap fè entèraksyon ak 

popilasyon an konfòmeman a Dekrè Egzekitif 202.16. Gen enfòmasyon adisyonèl ki disponib nan 

Enstwiksyon Pwovizwa nan Dekrè Egzekitif 202.16. 
 
Konsidere lòt apwòch yo pou ka fasilite lavant dirèk nan mache fèmye yo. Opsyon altènatif yo ka gen pami yo:  

• Kòmand sou entènèt, oswa lòt solisyon acha ki kreyatif yo, ak kote pou moun pase pran acha yo nan 
mache a. Sa se pou ede redwi foul moun yo epi ede jere lajan kach oswa lòt tip lajan yo.  

• Yon agrikilti ki gen sipò nan kominote a (community supported agriculture, CSA) nan tout mache a 
oswa bwat alimantè pou moun pase pran.  

 
Netwayaj/Dezenfeksyon ak Ijyèn pou Men yo:  
Netwaye epi dezenfekte etablisman ak ekipman yo konfòmeman a Enstwiksyon Pwovizwa pou Netwaye ak 
Dezenfekte Etablisman Fabrikasyon Pwodwi Alimantè oswa Magazen Alimantè an Detay yo pou COVID-19 ke 
Depatman Sante (Department of Health, DOH) Eta New York ak Depatman Agrikilti ak Mache yo te pase yo. 

 

Yo ta dwe poste afichaj ki ap bay enstwiksyon pou SISPANN PWOPAGASYON COVID-19 yo nan kote ki vizib 
pou tout moun. Gen lang altènatif ki disponib tou pou afichaj la. Nou ta dwe lave men nou regilyèman avèk dlo 
ak savon pandan omwen 20 segonn:  

• Anvan ak apre ou manje.  

• Apre ou fin estène, touse, oswa mouche nen ou.  

• Lè ou fin manyen figi, cheve, telefòn selilè ak/oswa rad ou.  

• Apre ou sot nan twalèt.  

• Anvan ou manyen manje.  

• Apre ou fin manyen oswa netwaye sifas ki ka kontamine.  

• Apre ou fin sèvi avèk ekipman ak materyèl ke plizyè moun itilize yo.  
 
Gen Enfòmasyon Adisyonèl Ki Disponib sou: 
Sit Entènèt Epidemi Kowonaviris (COVID-19) Depatman Sante Eta New York la  
https://coronavirus.health.ny.gov/home. 
 
Sit Entènèt Kowonaviris (COVID-19) Sant pou Kontwòl ak Prevansyon Maladi yo Etazini  
https://www.cdc.gov/coronavirus/2019-ncov/index.html.  

